Obama A Taron COP21: “Za Mu Nuna Wa
Duniya Abinda Zai Yiwu.” (bidiyo)

Obama ya na kallon irin yadda shimfidar Kankara take a yankin Alaska, a cikin
watan Satumba. (© Kamfanin AP ya bayar da hoton)

Shugaba Obama ya bayyana gaggautawa da kuma fatan yiwuwar shugabannin
duniya za su shawo kan al’amarin canjin yanayi, a taron da suka yi, na COP21, a
Birnin Paris.

“Babu abinda zai kawo wani jinkiri, idan dai game da canjin yanayi ne, domin ba
mu da sauran lokaci,” in ji Obama a ranar 30 ga watan Nuwamba. “A nan birnin na
Paris, za mu iya nuna wa duniya, abinda zai iya yiwuwa, a duk lokacin da muka
taru, muka hada kai, game da abinda ya shafe mu.”

Shugabannin Kasashe 196 ne, suka halarci Taron na COP21, na Majalisar Dinkin
Duniya, daga ranar 30 ga watan Nuwamba, zuwa 11 ga watan Disamba, domin
cimma yarjejeniyar rage gurbatacciyar iskar dake haddasa dumamar yanayin
duniya.




Obama ya ce wa shugabani, a taron, za a yaKi duk wata shiririta, kuma da “tababar
ko za mu iya yin wani abu, game da canjin yanayin.”

“Na zo nan ne, musamman, a matsayin shugaban Kasar da ta fi kowace girman
tattalin arziki, kuma ta biyu, wajen fitar da wannan gurbatacciyar iska, domin in
bayyana cewa Kasar Amirka ba wai ta lura tana haddasa wannan matsala ba ne,
kadai, har ma mun rungumi dawainiyar da za mu yi wani abu game da al’amarin,”
in shugaban.

A cikin shekaru bakwai, Kasar Amirka ta rage yawan Kazantar da take fitarwa, da
Kara yawan kashe kudade kan samar da tsabtataccen makamashi, ta hanyar yin
amfani da Karfin iska, har sau uku, da kuma hasken rana, har sau 20. Wannan
KoKarin, da kuma wadansu sassan shirin Gaggawa na Shugaba Obama game da
canjin yanayi, da kuma inganta lafiya da bunKusa tattalin arziki.

“Irin yunKurin da muka yi, ya taimaka, wajen tallafar tattalin arzikinmu, a kowane
lokaci, da kuma yunKurin matuKar rage yawan Kazantar masana’antu, a cikin
shekarun 20,” in ji Obama.

Shugaban ya tantauna game da illolin canjin yanayin da ya gane wa idanunsa,
lokacin da ya ziyarci Alaska a watannin Agusta da Satumba. Ya ce, teku na
torokon hadiye Kauyuka, da zaizaye gabarta, kuma shimfidar KanKarar dake
yankin na Alaska na narkewa, babu kama hannun yaro.

“Kuma wannan wani al’amari ne, da za a lura da shi, nan gaba — idan a dubi
makomar ‘ya’yanmu, muddin wannan yanayin ya ci gaba da canjawa, a cikin
hanzari, fiye da duk wani KoKarin da za mu yi, na magance shi. Yana hadiye
Kasashe. Ana Kaurace wa garuruwa. Gonakin noma kuma na raguwa,” in ji
shugaban.

Obama ya jaddada muhimmancin bayar da fifiko ga bukatun makomar
magadanmu, da ma jinsin dake biye da su, na dan gajeren lokacin da muke da shi.
Ya roKi shugabanni, da su cimma wata yarjejeniya, domin makomar magadanmu.
“Muna iya auna duk nasarar da muka samu, ta fannoni da dama — amma, wani
mugun al’amarin za mu dakatar, da kuma kare lafiyar duniya,” in ji shi. “Mu gadar
wa ‘ya’yanmu da jikokinmu wannan, domin idan suka waiga, suka ga abinda muka
yi, a nan birnin na Paris, su yi alfahari da dukan nasarorin da muka samu.”


https://share.america.gov/alaska-signpost-for-climate-change/

